
ТАҚРИЗ 
ба автореферати диссертатсияи Холов Шодмон Ятимович дар мавзуи 
“Пайдоиш ва ташаккули радиоҳои иттилоотиву фароғатй дар Тоҷикистон (дар 
мисоли радиоҳои “Имрӯз” ва “Ховар” )” барои дарёфти дараҷаи илмии номзади 
илми филология аз рӯйи ихтисоси 10.01.10 - Рӯзноманигорӣ

Мавзуи таҳқиқот актуалӣ мебошад, зеро радио ба ҳайси яке аз воситаҳои 
ахбори омма дар ҷомеа нақши муҳим дорад. Аз фишурдаи рисола фаҳмида мешавад, 
ки он ба мавзуи омӯзишиу пажуҳиши омилҳои ба миён омадани шабакаҳои нави 
радиоӣ, тарзи барномасозии онҳо, муайян намудани нақши жанрҳо дар инъикоси 
масъалаҳои мубрами рӯз бахшида шудааст, ки яке аз самтҳои муҳими таҳқиқ дар 
журналистика ба ҳисоб меравад. Дар диссертатсия хусусиятҳои барномасозӣ ва 
мавқеи жанрҳо дар инъикоси масъалаҳои ҷомеа, нақши барномаҳои радиоҳои 
иттилоотву фароғатӣ ба зеҳни шунаванда мавриди таҳқиқи амиқ қарор гирифтааст. 
Вобаста ба мақсади таҳқиқ диссертант назди худ вазифаҳои мушаххас гузошта, 
объект ва предмети таҳқиқ барои расидан ба мақсад мусоидат намудаанд.

Автореферат ба диссертатсия мувофиқ тартиб дода шуда, муҳтавои 
таҳқиқотро ифода кардааст.

Аз муҳтавои автореферат маълум мешавад, ки диссертатсия аз муқаддима, се 
боб ва хулоса иборат аст.

Боби аввали рисола ба заминаҳои пайдоиши шабакаҳои радиоии 
иттилоотиву фароғатй бахшида шуда, муаллиф зарур донистааст, ки дар бораи 
дигаргуниҳои ба миёномада дар низоми радиошунавонӣ дар солҳои 90-уми асри 
гузашта ва аввали солҳои 2000-ум маълумоти назарӣ ва таърихӣ ироа кунад. Дар 
фасли аввали боби якум сабабу омилҳои хуб рушд накардани низоми 
радиошунавонӣ дар солҳои 90-ум дарҷ ёфта, баъдан муаллиф ба таври хронологӣ ба 
вуҷуд омадани шабакаҳои радиоиро нишон додааст. Дар идома дар фаслҳои дувуму 
сеюм диссертант дар мисоли радиоҳои “Имрӯз” ва “Ховар” фаъолияти радиоҳои 
иттилоотиву фароғатиро ба таври фарогир нишон додааст. Тули 15 соли фаъолият 
Радиои “Имрӯз”, дар баробари дигар расонаҳои хабарй, тавонист дар таъмини аҳолӣ 
бо иттиллоъ, баррасии камбудиҳои иҷтимоӣ, баланд бардоштани маърифати мардум 
саҳм гузорад. Баъд аз он ки солҳои 2016 то аввали 2018 барномаҳои иттилоотии 
радиои “Имрӯз” коҳиш ёфтанд, “Ховар” ягона радио дар кишвар буд, ки аз ҳама 
бештар - дар як соат ду бор, барномаи хабарӣ бо забонҳои тоҷикӣ ва русӣ пахш 
мекард.

Боби дувуми рисола дар бораи барномасозй дар радиоҳои иттилоотиву 
фароғатй бахшида шудааст, ки вижагиҳои барномасозӣ дар ин гуна радиоҳо дар 
мисоли барномаҳои радиоҳои “Имрӯз” ва “Ховар” таҳлил шудаанд. Дар фаслҳои 
якуму дуюми ин боб бурду бохти барномаҳои радиоҳои мазкур нишон дода шудааст. 
Муаллиф дар фасли алоҳида - фасли сеюм барномаҳои ҳарду шабакаи радиоиро бо 
ҳам қиёс карда монандиву тафовути онҳоро нишон додааст. Дар охири ин боби 
рисола дар ду ҷадвал муҳтавои барномаҳои радиоҳои “Имрӯз” ва “Ховар” (дар 
мисоли барномаҳои якмоҳа) муқоиса шудааст, ки ин арзиши рисоларо бештар 
кардааст.

Боби сеюми кор мушаххасан ба мавқеи қолабҳои жанрӣ дар барномаҳои 
радиои иттилоотиву фароғатӣ ихтисос дода шудааст. Муаалиф муайян кардааст, 
ки радиоҳои иттилоотиву фароғатӣ дар инъикоси мавзӯҳои рӯз бештар аз имконоти 
жанрҳои хабарӣ истифода мекунанд. Азбаски радиоҳои “Имрӯз” ва “Ховар” ҷанбаи 
таҳлилӣ ҳам доранд барномаҳои калонҳаҷми худро дар қолаби жанрҳои таҳлилӣ 
омода месозанд. Мавқеи жанрҳои бадеӣ-публитсистӣ бошад дар радиоҳои 
иттилотиву фароғатӣ то андозае маҳдуд аст.

Автореферат ҳам ба забони тоҷикӣ ва ҳам бо забони русӣ муҳтавои асосии 
диссертатсияро ифода мекунад, тарзи таълиф ва услуби баррасиҳо аз маҳорат ва 
таҷрибаи хуби муаллиф дар кори таҳқиқу пажуҳиш гувоҳӣ медиҳанд.

Бо вуҷуди хеле хуб таҳия шудани автреферат бархе норасоиҳои ҷузъӣ дорад, 
ки ислоҳ шудани онҳо лозим мебошанд:

1. Муҳаққиқ мавқеи жанрҳои хабариро дар барномасозии радиоҳои иттилоотиву 
фароғатӣ таҳлил карда, дар автореферат танҳо аз 5 жанр ном бурдааст. Дигар 
жанрҳоро ҳам зикр шуда ҷойгоҳи онҳо дар инъикоси мавзуҳои рӯз дар радио 
гуфта мешуд, беҳтар буд.

2. Муҳаққиқ ҳангоми навиштани радиои “Имрӯз” ва радио “Ховар” калимаи 
“радио”-ро ҷое бо ҳарфи хурд, ҷое бо ҳарфи калон навиштааст. Муҳаққиқ агар 
аз услуби ягона истифода мекард, боз ҳам хубтар мешуд.
Аммо ин норасоиҳо ҷузъӣ буда, ба сифати кор таъсир надоранд. Диссертатсия 

бо муҳиммият, навгонии илмӣ ва арзиши назарию амалиаш ба талаботи КОА-и назди 
Президенти Ҷумҳурии Тоҷикистон ҷавобгӯ буда, муаллифи он барои дарёфти 
дараҷаи илмии номзади илми филология аз рӯйи ихтисоси 10.01.10- Рӯзноманигорӣ 
сазовор мебошад.

МУҚАРРИЗ: 
номзади илми филология, 
директори Радиои Тоҷикистон 
17.08.2023 с.

Саидзода О.С.

“Имзои Саидзода О.С.-ро тасдиқ мекунам”
Сардори Раёсати кадрҳои Кумитаи телевизион
Ва радиои назди Ҳукумати ҶумҲурии Тоҷикистон^^т Шокирзода М.

Суроға: шаҳри Душанбе, к. Шероз, 31.
Телефон: +992 2277417. 918 45 49 60
Е-шаП: оЫс! @шаП.ги
Сомона: Ы1р8://гасПо1о1.Ҷ/

